
OHR

OHR zatražio od Ministarstva finansija BiH da izvrši reviziju
Zakona o platama poslanika

Prošle sedmice pozdravili smo javnu debatu koju je potaknuo
Nacrt zakona o pravima i obavezama poslanika u Parlamentarnoj
skupštini BiH, koji se trenutno nalazi u Komisiji Parlamenta
BiH, i koji se treba razmatrati u posljednjem kvartalu ovog
mjeseca.

Danas  je  OHR  pozvao  Ministarstvo  finansija  BiH  da  izvrši
reviziju  predloženog  nacrta  kako  bi  odredilo  finansijske
posljedice u slučaju da ovaj zakon bude usvojen.

Niko ne dovodi u pitanje potrebu regulisanja prava i dužnosti
parlamentaraca na sistematičniji i transparentniji način, ali
postoji bojazan da bi ovaj Zakon, ukoliko bude usvojen, u
znatnoj mjeri negativno uticao na budžet BiH, te nametnuo
nepravedno opterećenje na poreske obveznike.

Predloženi  Nacrt  zakona  utvrđuje  širok  raspon  finansijskih
prednosti i povlastica koje će uživati parlamentarci tokom i
nakon njihovog mandata ali jedva pominje obaveze poslanika.

Ima nekoliko zabrinjavajućih elemenata u ovom nacrtu zakona:
na  primjer,  iako  bi  se  Zakon  primjenjivao  od  1.  oktobra

https://www.ohr.int/transkript-sa-konferencije-za-medije-medunarodnih-organizacija-42/
https://www.ohr.int/transkript-sa-konferencije-za-medije-medunarodnih-organizacija-42/
https://www.ohr.int/transkript-sa-konferencije-za-medije-medunarodnih-organizacija-42/


2006.god., penziona prava bi se retroaktivno primjenjivala na
sve parlamentarce koji su u Parlamentarnoj skupštini imali
mandat od 1996.god.

Nadalje, ovaj Zakon:

bi uspostavio presedan za druge vladine institucije, te
bi  mogao  voditi  ka  općem  povećanju  za  sve  državne
službenike što država ne može priuštiti.
bi  parlamentarce  i  njihove  porodice  stavio  u
privilegovani  položaj  u  usporedbi  sa  drugim
penzionerima, a bez stvarnog priliva bilo kakvih novih
sredstava u penzione fondove.
bi naštetio pripremama koje se vrše za uvođenje Državnog
zakona o platama, s ciljem usklađivanja državnih plata
sa platama u entitetima i Distriktu Brčko.

 

Visoki predstavnik ima povjerenja u Upravni odbor Uprave za
indirektno oporezivanje

Političari iz RS su dali niz komentara u vezi sa ponovnim
imenovanjem Jolyja Dixona od strane visokog predstavnika kao
predsjedavajućeg  Upravnog  odbora  Uprave  za  indirektno
oporezivanje.

Naznačeno je da je produženjem mandata gospodinu Dixonu za tri
mjeseca visoki predstavnik prevazišao svoje ovlasti. To nije
tačno. Visoki predstavnik je djelovao nakon što je obavio
konsultacije sa svim relevantnim stranama. Visoki predstavnik
je  primjenio  ovlasti  koje  su  mu  dodijeljene  Daytonskim
mirovnim sporazumom, te od strane Vijeća za implementaciju
mira. To nije nikakva zakonska finesa ili pitanje tumačenja.
Visoki predstavnik ima ovlasti da ponovno imenuje gospodina
Dixona i on je svoje ovlasti iskoristio da to uradi.

Visoki predstavnik je to uradio iz vrlo jasnih razloga – kako
bi  održao  kontinuitet  u  upravljanju  Upravom  za  indirektno



oporezivanje.  Taj  kontinuitet  je  bio  neophodan  element  u
uspješnom uvođenju PDV-a u BiH, te ostaje i nadalje neophodan
u prvim mjesecima rada.

Upravni odbor Uprave za indirektno oporezivanje je zadužen da
osigura nepristrasan nadzor sistema koji utiče na materijalno
dobrostanje svakog čovjeka, žene i djeteta u BiH. Po svojoj
samoj prirodi, on se mora oduprijeti stranačkim pritiscima
svakodnevne politike.

Upravni  odbor  je  forum  za  razmatranje  raspodjele  prihoda.
Upravo  tome  služi.  Ministri  finansija  su  svi  unutar  ovog
Odbora. Visoki predstavnik vjeruje da ovi mehanizmi postoje
kako bi osigurali da se raspodjela prihoda od ubiranja PDV-a –
koji sada osiguravaju da vlasti u BiH imaju potrebna sredstva
za  pružanje  boljih  usluga  građanima  –  vrši  na  pravičan
način.          

 

OSCE

Ambasador Douglas Davidson u dvodnevnoj posjeti Banjoj Luci

Ambasador  Douglas  Davidson,  šef  Misije  OSCE-a  u  Bosni  i
Hercegovini, trenutno je u dvodnevnoj posjeti Banjoj Luci.
Jučer  se  ambasador  Davidson  susreo  s  Draganom  Čavićem,
predsjednikom Republike Srpske, Miloradom Dodikom, premijerom,
Igorom Radojičićem, predsjedavajućim Narodne skupštine RS, i
biskupom Franjom Komaricom. Ambasador je također posjetio i
Katolički školski centar u Banjoj Luci.

Danas će se ambasador Davidson sastati s Antonom Kasipovićem,
ministrom  obrazovanja  RS,  Omerom  Brankovićem,  ministrom  za
izbjeglice  i  raseljene  osobe,  i  Omerom  Visićem,  ministrom
pravosuđa.

Ambasador Davidson će učestvovati u razgovorima o regionalnom
povratku, s predstavnicima više od 15 nevladinih organizacija



iz  Republike  Srpske.  Ovaj  događaj  organiziraNVO,  Nansen
Dialogue Centre.  

Predviđeni susret s predstavnicima medija bit će održan danas,
u 12.30 sati, u Međunarodnom press centru u Banjoj Luci. 

Izvještaj za medije o ovom događaju bit će izdan kasnije,
tokom dana.

 

EUFOR

Nije bilo izjava.


